
rK,atu~-~ 
Naib Canselor UTeM 

Assalamualaikum w.b.t dan Salam Sejahtera 
Salam UTeMku Sayang, Menjajar Universiti Melonjak ke 

Hada pan 

Alhamdulillah setinggi-tinggi rasa kesyukuran dipanjatkan ke 
hadrat Allah S.W.T kerana dengan limpah kurnia dan izin

Nya, maka kita dapat menganjurkan Majlis Anugerah 
Perkhidmatan Cemerlang dan Anugerah Sanjungan 

Universiti Teknikal Malaysia Melaka tahun 2023. 

Majlis ini merupakan satu platform bagi pihak 
pengurusan tertinggi UTeM untuk menzahirkan 
rasa penghargaan kepada warga UTeM di atas 
kualiti perkhidmatan yang cemerlang dan 
yang lebih penting telah memenuhi kehendak 
pemegang taruh dan kumpulan sasar. Saya 
akui tahun 2023 bukanlah satu tahun yang 
mudah kerana terdapat pelbagai perubahan 
yang terpaksa dilakukan bagi memastikan 
UTeM berdiri setaraf dengan Universiti lain 
di peringkat antarabangsa. Alhamdulillah 
berkat daripada ketekunan dan usaha yang 
tidak berbelah bagi daripada semua warga 
UTeM, akhirnya UTeM telah disenaraikan 
di dalam QS World University Ranking 
bagi tahun 2024. lni membuktikan 
bahawa UTeM mempunyai tenaga kerja 
yang sangat berkualiti dan mampu untuk 
bersaing di persada dunia. 



Saya ingin merakamkan ucapan syabas dan setinggi-tinggi tahniah kepada seluruh warga 
UTeM khususnya kepada 154 warga cemerlang UTeM yang telah berjaya menerima 
Anugerah Perkhidmatan Cemerlang bagi penilaian prestasi tahun 2023. Anugerah 
cemerlang yang disampaikan bukan sahaja sebagai tanda menghargai pencapaian 
cemerlang dan sumbangan, seba liknya sebagai pendorong dan tauladan kepada staf lain, 
sama ada yang baru atau lama untuk terus berusaha meletakkan diri pada satu tahap 
yang cemerlang da lam pelbagai aspek termasuklah ha l-hal akademik, penyelidikan, 
penerbitan dan pengurusan pentadbiran. 

Bukan itu sahaja, tahun 2024 ini telah mencatatkan sejarah di mana UTeM turut 
meraikan 185 orang warga UTeM menerusi Anugerah Jasa Bakti (AJB) di atas kesetiaan 
berkhidmat sebagai penjawat awam selama 20 tahun. Jumlah ini merupakan jumlah 
teramai penerima AJB dalam sejarah UTeM. lni menunjukkan bahawa terdapat ramai 
warga UTeM yang telah melihat dan terlibat dengan perkembangan UTeM sejak awal 
ditubuhkan pada tahun 2000. Secara tidak langsung, UTeM telah menjadi sebahagian 
daripada kehidupan segelintir warga UTeM. 

Akh ir kata, sekali lagi, tahniah dan syabas kepada warga UTeM yang telah terpi lih sebagai 
penerima Anugerah Perkhidmatan Cemerlang. Jadikanlah kejayaan para penerima 
anugerah hari ini sebagai penyuntik semangat kepada semua dalam memberikan 
mutu perkhidmatan yang lebih baik untuk tahun-tahun yang mendatang. Kualiti 
perkhidmatan yang diberikan oleh semua staf menggambarkan pencapaian UTeM 
secara keseluruhanya. Semoga semangat, kerjasama dan keikhlasan yang diberikan 
oleh warga UTeM dalam memenuhi amanah dan tuntutan agama, bangsa dan 
negara ini sentiasa diberkati llahi hendak-Nya. 

PROFESOR DATUK TS. DR. MASSI LA BINTI KAMALRUDIN 
Naib Canselor 
Universiti Teknikal Malaysia Melaka 

Berdasarkan kepada keputusan Mesyuarat Panel Pembangunan Sumber Manusia 
Bil. 2/2024 yang telah bersidang pada 1 April 2024, mesyuarat pada dasarnya telah 
bersetuju dengan kuota pemberian Anugerah Perkhidmatan Cemerlang (APC) iaitu 8% 
berdasarkan kepada pencapaian prestasi PTj masing-masing. Pemberian kuota di setiap 
PTj adalah bergantung kepada prestasi PTj tersebut dalam mencapai Key Performance 
Indicator (KPI) pada tahun dinilai. 

Selain daripada itu, pemberian Anugerah Perkhidmatan Cemerlang Tahun 2023 
diberikan mengikut Pusat Tanggungjawab dan Gred Kumpulan Perkhidmatan supaya 
taburan pemberian anugerah ini lebih seimbang dan adil merangkumi semua kumpulan 
perkhidmatan yang terdapat di Pusat Tanggungjawab terbabit. 

Selaras dengan arahan di dalam Pekeliling Kemajuan Pentadbiran Awam Bilangan 2 
Tahun 2002 "Garis Panduan Pemberian Anugerah Perkhidmatan Awam", staf yang 
menerima APC akan diberikan insentif dan hadiah seperti berikut: 

i) Sijil Perkhidmatan Cemerlang; 
ii) Sijil Simpanan Premium bernilai RMl,000.00; 
iii) Peluang dan keutamaan untuk memajukan kerjaya seperti menghadiri kursus, 
seminar, atau persidangan yang boleh menyumbang kepada peningkatan prestasi 
kerja; 
iv) Peluang dan keutamaan bagi pencalonan untuk menerima pingat, bintang dan 
darjan kebesaran Persekutuan dan negeri; dan 
v) Nama dan gambar penerima dipamerkan di pejabat di lokasi yang strategik atau 
yang biasa dikunjungi orang ramai. 



~tatp~tp~2023 
• Perolehan markah melebihi 90 peratus menunjukkan prestasi stat amat 

cemerlang dan menyamai tahap terbilang; 
• Perolehan markah melebihi 85 sehingga 89.9 peratus menunjukkan prestasi 

cemerlang; 
Perolehan markah melebihi 80 sehingga 84.90 peratus menunjukkan prestasi 
baik; 

• Perolehan markah melebihi 60 sehingga 79.9 peratus menunjukkan prestasi 
memuaskan; 

• Perolehan markah melebihi SO sehingga 59.9 peratus menunjukkan prestasi 
sederhana; 

• Perolehan markah kurang dari perat us menunjukkan prestasi kurang memuaskan 
dan rendah; 

• Bilangan penerima Anugerah : 
- Anugerah Perkhidmatan Cemerlang : 154 orang 
- Anugerah Jasa Bakti : 185 orang 

~ta~~tp~~~ 
Stat yang layak diberi APC adalah semua stat yang dilantik secara tetap, sementara atau 
kontrak dan telah berkhidmat setahun pada hari terakhir tahun penilaian. 

Stat layak dipertimbangkan pemberian APC apabila stat memperolehi markah Laporan 
Penilaian Prestasi Tahunan (LPPT) 85% dan ke atas serta bebas dari tindakan tatatertib 
dalam tahun yang dini lai. Stat yang menerima APC akan diberi insentit seperti berikut :-

i) Sijil Perkhidmatan Cemerlang 
ii) Sijil Simpanan Premium bernilai RMl,000.00 
iii) Diberi peluang dalam pencalonan menerima Darjah Kebesaran, Bintang dan 

Pingat Persekutuan atau Negeri. 

Anugerah Jasa Bakti merupakan satu anugerah yang diperkenalkan oleh Universiti Teknikal 
Malaysia Mel aka {UTeM) bagi mengiktiraf dan menghargai staf yang telah berkhidmat dalam 
perkhidmatan Kerajaan melebihi dua puluh (20) tahun. Antara kriteria-kriteria yang ditetapkan 
bagi anugerah ini adalah: 

i) Staf dalam semua kumpulan, gred dan kategori yang dilantik oleh mana-mana pihak 
berkuasa melantik, termasuk pihak yang diwakilkan kuasa oleh pihak berkuasa melantik 
berkenaan, untuk berkhidmat dengan agensi awam sama ada secara tetap, pinjaman, 
sementara atau kontrak. lni termasuk anggota yang berada di atas tangga gaji dan syarat
syarat perkhidmatan di bawah Laporan Jawatankuasa Kabinet 1976, Sistem Saraan Baru 
(SSB) dan Sistem Saraan Malaysia (SSM); 

ii) Telah berkhidmat bagi tempoh genap dua puluh {20) tahun penuh dengan Kerajaan tanpa 
mengambil kira cuti tan pa gaji dan tanpa terputus perkhidmatan termasuklah tidak kurang 
lima (5) tahun berkhidmat di UTeM; 

iii) Bel um pernah mendapat AJB atau yang seumpamanya daripada mana-mana pihak; 

iv) Terdiri daripada semua kategori kumpulan perkhidmatan. Tiada had bilangan penerima; 

v) Pelaksanaan pemberian AJB ini diberikan seka li sahaja kepada staf Universiti yang 
berkelayakan sepanjang tempoh perkhidmatan di UTeM; dan 

vi) Tiada rekod dan tindakan tatatertib. 

Staf yang terpilih untuk menerima Anugerah Jasa Bakti akan diberi Sijil Penghargaan dan 
cenderahati berbentuk Sijil Simpanan Premium bernilai RMS00.00. 

